
FIL-QORTI CIVILI - SEZZJONI TAL-KUMMERC

ONOR. IMHALLEF
IAN SPITERI BAILEY LL.M. LL.D.

lllum it-Tnejn, 10 ta’ Lulju, 2023

Kawza Nru. 14
Rik. Nru. 59/2022 ISB

[I-Kummissarju tat-Taxxi
VS

Ir-Registratur tal-Kumpanniji u b’digriet
tat-8 ta’ Lulju 2022 gew kjamati fil-
kawza Elena Vladimirovna u Dmitry
Alexeevich Golomovzy

[I-Qorti,

Rat ir-rikors tal-Kummissarju tat-Taxxi, intavolat fil-25 ta’ Mejju 2022, |i
permezz tieghu huwa talab lil-Qorti sabiex:-

“.. tordna illi I-kumpannija Middle East Muse Limited. (C-79428)
terga’ titgieghed fuq ir-Registru tal-Kumpanniji salv kull

provvediment li joghgobha taghti.”

U dan wara li ppermetta:

1. llli I-esponenti Kummissarju ghal dak li jirrigwarda VAT hu
kreditur tas-socjeta’ Middle East Muse Ltd. fllammont ta’
hamsa u ghoxrin elf, tliet mija u hamsa u erbghin ewro u sitta
u tmenin ¢entezmu u (€25,345.86) skont I-anness Dok. ‘A’;

2. i s-socjeta’ surreferita kienet irregistrat mal-esponenti
Kummissarju sabiex tibda I-attivita’ ekonomika taghha fit-xxx
bin-numru tar-registrazzjoni MT 2402-2781 u bl-indirizz: 37, La
Pergola, Triq Hal Gharghur, I-Iklin, Malta. Business address:
Hugo’s Middle East, Trig San Gorg, Paceville, STJ 0001;

3. llli s-soc¢jeta’ surreferita bin-numru tal-Kumpannija C79428
kienet intavolat appell quddiem it-Tribunal Amministrattiv fl-
ismijiet:

Middle East Muse Ltd. vs lI-Kummissarju tat-Taxxi, appell
numru 38/21 VG

kontra |-istimi mahruga mill-esponenti Kummissatrju;

4. llli ricentement ir-Rikorrenti skopra u kien sorpriz kif tenut kont
tal-ammont surreferit dovut lir-Rikorrenti, ir-Registratur tal-
Kumpanniji ddecida illi jikkancella minn fuq ir-Registru tal-
Kumpanniji lis-soc¢jeta’ Middle East Muse Ltd.

5. i tali decizjoni fejn is-socjeta’ surreferita kienet ‘Struck Off as
Defunct’ bid-data effettiva 20/04/2021. llli din id-decizjoni
kienet se tkun ta’ pregudizzju enormi ghar-rikorrenti;

6. i r-Rikorrenti mhux edott mill-fatt/ illi wasslu ghad-decizjoni
tar-Registratur tal-Kumpanniji illi jithassar I-isem tas-socjeta’
minn fuq ir-Registru tal-Kumpanniji;

7. i r-Rikorrenti tenut kont tas-suespost u sabiex
jissalvagwardja |-pozizzjoni tieghu, gieghed jintavola r-rikors
de quo ai termini tal-Kap. 386 u b’mod partikolari dawk tal-
artikolu 325(4) tal-Ligijiet ta’ Malta;

8. Illli l-appell gquddiem it-Tribunal Amministrattiv surreferit
immatura sew. Inoltre ghaddejjin diskussjonijiet bejn il-partijiet
u li l-appellanti issottomettiet id-denunzji tat-taxxa ghall-
perijodi mertu ta’ dawn il-proceduri. Di fatti l-appell fuq
imsemmi u jinsab differit ghat-30 ta’ Gunju 2022 ghall-
informazzjoni;

9. i tali sitwazzjoni tat-thassir tal-kumpannija’ tippregudika
serjament lill-Kkummissarju esponenti milli jigbor il-flus lilu
dovuta mill-kumpannija Middle East Muse Ltd.;

10. llli ghadhom ma ghaddewx hames (5) snin minn meta s-
socjeta’ surreferita thassret minn fuq ir-Registru tal-Kumpanniji
u fl-umili fehma tar-rikorrent jezistu I|-elementi kollha
kkontemplati fl-artikolu 325(4) tal-Kap. 386 tal-Ligijiet ta’ Malta
sabiex il-kumpanija terga’ tigi mqieghda fuq ir-Registru tal-
Kumpanniji;

11. i l-artikolu surreferit testwalment jghid:

(4) Jekk membru jew kreditur tal-kumpannija, jew xi persuna
ohra i fil-fehma tal-Qorti jkollha interess Ili thossha
aggravata bil-fatt li I-isem tal-kumpannija jkun thassar minn
fuq ir-Registru bis-sahha ta’ dan I-artikolu, il-Qorti, fuq rikors
maghmul mill-membru jew kreditur jew minn dik il-persuna
I-ohra, gabel ma jghaddu hames snin mill-pubblikazzjoni tal-
avviz tat-thassir provdut fis-subartikoli (2) u (3), tista’, jekk
tkun sodisfatta li jkun xieraq li I-isem tal-kumpannija jerga’
Jidhol fir-registru, tordna li dak I-isem jerga’ jidhol fir-registru,
u mal-konsenja ta’ kopja uffi¢jali tal-ordni mir-Registratur tal-
Qrati lir-Registratur ghar-registrazzjoni, il-kumpannija
ghandha titqies li kompliet bl-ezistenza taghha daqslikieku
isimha ma kienx thassar; u I-Qorti tista’ bl-ordni taghha
taghti dawk id-direzzjonijiet u taghmel dawk il-
provvedimenti li jidhrilha xierga biex il-kumpannija u |-
persuni |-ohra kollha jitgieghdu fl-istess pozizzjoni kemm
jista’ jkun vicin dik li kieku I-isem tal-kumpannija ma jkunx
thassar. Ir-Registratur ghandu minnufih jghaddi biex
jippubblika avviz fil-Gazzetta jew fuq website mizmuma mir-

Registratur u fgazzetta li tohrog kuljum li ¢-Cirkolazzjoni
taghha tkun ghal kollox jew prin¢ipalment fMalta u l-isem
tal-kumpanija jerga’ jidhol fir-registru.

12. llli dan ir-rikors qed jigi intavolat sabiex jissalvagwardja I-

pozizzjoni tar-rikorrent, jitharsu I-interessi tal-erarju pubbliku
u jigu ssalvagwardati d-dettami tal-gustizzja;

13. llli l-esponenti jsib konfort f dan Ii qieghed jitlob fir-
gurisprudenza kostanti ora mai definita tal-grati nostrali
fkazi simili u senjatament fil-kawzi segwenti, kollha moghtija
mill-Qorti Civili (Sezzjoni tal-Kummerc):

1. 29 ta’ Settembru 2020 Mario Borg vs Ir-Registratur tal-
Kumpanniji;

2. 30 ta’ Gunju 2020: Mazzacano D’Amato et vs Ir-
Registratur tal-Kumpanniji;
Edwin Zammit kontra X et. 29 ta’ Ottubru 2020;
30 ta’ April 2020 Joseph Caruana vs Saviour Ferrito et
16 ta’ Dicembru 2019:- Xuereb et vs Registratur tal-
Kumpaniji et

6. 28ta’Marzu 2019:- Gauci Maistre noe vs Ir-Registratur

tal-Kumpanniji et

Prim’ Awla tal-Qorti Civili:-
1. 24 ta’ Jannar 2006:- Cassar Pullicino noe vs Ir-
Registratur tas-Socjetajiet et
26 ta’ Gunju 2018:- Micallef vs Borg et
3. 30 ta’Marzu 2017:- Hal Mann Construction Limited et
vs Ir-Registratur tal-Kumpanniji
4. 31 ta’ Jannar 2017:- Borg Barthet vs Ir-Registratur tal-

Kumpanniji.

Rat id-dokumenti pprezentati mar-rikors (fol 6 sa fol 8).

Rat id-digriet taghha tal-1 ta’ Gunju 2022 fejn ir-rikors kien appuntat
ghas-smigh ghall-udjenza tat-8 ta’ Lulju 2022 fl-10:15 a.m., u fejn kienet
ordnata n-notifika tar-rikors lir-Registratur tal-Kumpanniji b’ghoxrin jum
zmien ghar-risposta.

Rat illi r-Registratur tal-Kumpanniji kien notifikat fis-17 ta’ Gunju 2022 (ara
tergo ta” fol 10).

Rat illi fis-7 ta’ Lulju 2022, ir-Registratur tal-Kumpaniji intimat pprezenta
ir-risposta tieghu (fol 11) b’dokument hemm anness, |li permezz taghha,
huwa sostna:

lIli I-kumpanija Middle East Muse Ltd. (C 79428) kienet giet
registrata fuq ir-Registru tal-Kumpaniji (“Registru”), fis-6 ta’ Frar
2017,

i fiz-zmien li damet fuq ir-Registru, il-kumpanija nagset mill-
obbligi taghha illi tibghat kontijiet u prospetti annwali lir-Registratur
ghar-registrazzjoni ai termini tal-Att dwar il-Kumpaniji;

lIli apparti dan, il-kumpanija in kwistjoni, nagset ukoll mill-obbligi
taghha mposti mill-Avviz Legali 247 tal-2020 u ghaldaqgstant
baqghet qatt ma dahhlet I-informazzjoni mehtiega mar-Registratur
tal-Kumpaniji dwar is-sidien beneficcjarji;

llli in vista tas-suespost, ir-Registratur procediet sabiex kitbet lill-
kumpanija sabiex tavzaha illi I-isem tal-kumpanija kien ser jigi
mhassar minn fuq ir-Registru kemm il-darba ma tigix sottomessa
l-informazzjoni dwar is-sidiein beneficc¢jarji;

lIli r-Registratur baghtet avviz permezz ta’ ittra lill-kumpanija
(annessa u mmarkata bhala Dok. ‘A’, I-ittri u |-pubblikazzjonijiet
kollha mahruga mir-Registratur) fuq l-indirizz registrat taghha li

huwa, 37, La Pergola, Triq Hal-Gharghur, Iklin, Malta kif ukoll liz-

zewg diretturi tal-kumpanija Elena Vladimirovna Golomovzaya u
Dmitry Alexeevich Golomovzy fl-istess indirizz, datati |-71 ta’
Dicembru tal-2020;
lli £'din I-ittra il-kumpanija giet infurmata illi la darba kienet ilha snin
tonqos mill-obbligi taghha skont ir-Regolament 9 tal-Companies
Act (Register of Beneficial Owners) Regulations, fkaz li ma
twegibx I-ewwel ittra fi Zzmien xahar, u twegiba ghall-avviz fi zmien
tliet xhur, ir-Registratur kienet se tkompli bil-process ta’ thassir tal-
isem tal-kumpanija;
Wi fl-20 ta’ Jannar tal-2021, inharget pubblikazzjoni fug Times of
Malta fejn isem il-kumpanija kien wiehed fost ohrajn illi kien ser jigi
mnehhi minn fuq ir-Registru tal-Kumpaniji fi Zzmien tliet xhur, la
darba ma jkunx hemm oggezzjoni ghal dan;
llli ta’ min jigi rrimarkat Kif ir-rikorrent qatt ma oggezzjona ghal tali
process matul il-perjodu ta’ tliet xhur provdut mir-Registratur ghal-
gid ta’ kull min seta qatt kellu interess jaghmel dan;
i fil-frattemp ir-Registratur baqghet qatt ma réeviet I-ebda tip ta’
risposta jew dokumenti pendenti minghand il-kumpanija u
ghaldagstant fl-20 ta’ April tal-2021, i jahbat tliet xhur mill-
pubblikazzjoni msemmija hawn fuq, I-esponenti harget avviz fuq
website mizmuma minnha fejn gie avzat illi I-isem tal-kumpanija in

kwistjoni kien gie mhassar minn fuq ir-Registru;

lIli r-rikors qieghed isir fiz-zmien il-hames snin mill-pubblikazzjoni
tal-avviz tat-thassir u ghalhekk ghadu fiz-zmien stipulat mil-ligi;
llli jidher bic-¢ar illi I-uffi¢jali tas-socjeta’ rikorrenti qatt ma kellhom
interess i jimxu b’konformita’ mal-ligi dwar il-kumpaniji u infatti
naqsu milli jirregistraw dokumenti mandatorji, inkluz ukoll I-
informazzjoni dwar is-sidien benefi¢cjarji mar-Registratur ghal
numru twal ta’ snin, minkejja diversi notifiki li kienu jintbaghtu
lilhom;
lIli fil-kaz odjern, ir-rikorrent gieghed jibbaza t-talba tieghu sabiex
I-isem tal-kumpanija jerga’ jitgieghed fuq ir-Registru ai termini tas-
subartiklu 4 tal-artiklu 325 tal-Att. llli I-kumpanija ma tistax tigi
riattivata skont Il-artikolu 325(4) tal-Att dwar il-Kumpaniji kif
specifikat fir-rikors odjern imma skont ir-Regolament 9(4) tal-
Companies Act (Register of Beneficial Owners) Regulations
ghaliex taht dan ir-regolament giet mhassra tali kumpanija;
i I-Kummissarju tat-Taxxi ghandu l-ewwel jara jistax jigbor I-
ammont dovut skond ir-Regolament 9(6), li jipprovdi illi, minkejja
illi l-isem tal-kumpanija jkun thassar minn fuq ir-Registru, ir-
responsabbilita’ tal-kumpanija u kull ufficjal u membru taghha
ghandha tkompli u tista’ tigi nfurzata daqslikieku [|-isem tal-
kumpanija ma kien qatt thassar minn fuq ir-Registru;
lIli r-Registratur tapprezza illi meta fkaz bhal dan, ikun kreditur illi
Jkun qieghed jitlob lil din I-Onorabbli Qorti illi I-isem jerga’ jitpogga
lura fuq ir-Registru, din I-Onorabbli Qorti m’ ghandha I-ebda

kontroll fuq l-agir tal-kumpanija. Dan ghaliex I-isem tal-kumpanija
Jjkun gieghed jerga’ jitpogga fuq ir-Registru sempliciment ghall-
benefi¢cju tal-kreditur. Ir-Registratur tixtieq umilment jissolleva, illi
fhafna kazijiet bhal dan tal- lum, il-kreditur jaghzel li jaghmel rikors
iI-Qorti sabiex jerga’ jitgieghed lura fuq ir-Registru I-isem tal-
kumpanija anke jekk ikun jaf li I-kumpanija ma jkollha ebda assi;
i filwaqt illi r-Registratur tixtieq illi jekk il-kumpanija terga titpogga
fuq ir-Registru, tali kumpanija ghandha tissottometti d-
dokumentazzjoni kollha mehtiega (inkluz il-prospetti annwali u I-
kontijiet annwali) kif ukoll informazzjoni dwar is-sidien beneficjarji
u dan sabiex jigu salvagwardjati I-interessi tat-terzi persuni. Ir-
Registratur gieghda umilment tissolleva illi gieghda thalli fidejn din
[-Onorabbli Qorti u fil-provi sabiex jigu maghrufin il-passi illi
ghandhom jittiehdu min-naha taghha sabiex il-pozizzjoni tal-
kumpanija in kwistjoni tigi rattifikata;
i r-Registratur hija kreditur ta’ din il-kumpanija hija stess u
ghaldaqstant hija ghandha tigi mhallsa il-penali dovuti fug nuggas
ta’ registrazzjoni ta’ prospetti annwali u kontijiet annwali i
Jjammontaw ghal eluf ta’ ewro, filwaqt illi I-pagament dovut fuq
registrazzjonijiet ta’ prospetti annwali i baqghu pendenti
Jammontaw ghal EUR 300;
lIli r-Registratur ma toggezzjonax illi I-kumpannija de quo tigi

maqieghda fuq ir-Registru mill-gdid;

llli ghaldaqstant I-esponent qgieghda umilment tissolleva i hija lesta
li toqgghod ghal kull direzzjoni u provediment illi din I-Onorabbli
Qorti jidrilha xierqa u opportuni fic-Cirkostanzi partikulari ta’ dan il-
kaz, filwaqt illi r-Registratur ma tispic¢ax b’kumpaniji li m’humiex

in regola mal-Att fuq ir-Registru ghal zmien indefinit.

Rat illi fl-udjenza tat-8 ta’ Lulju 2022 dehret |-Avukat Dr Vincienne Vella
ghar-rikorrent u dehret |-Avukat Dr Claudette Fenech ghar-Registratur
intimat.

Rat ir-rikors tal-intimat Registratur tal-Kumpaniji intavolat fis-7 ta’ Lulju
2022 (fol 32) li permezz tieghu talab lil Qorti sabiex tordna I-kjamata fil-
kawza tal-uffi¢jali u l-azzjonisti tal-kumpanija gja stral¢jata u Cioe Elena
Vladimirovna Golomovzaya u Dmitry Alexeevich Golomovzy.

Rat illi fl-udjenza tat-8 ta’ Lulju 2022, il-Qorti rat in-nugqas t'oggezzjoni tar-
rikorrenti Kummissarju ghar-rikors tas-7 ta’ Lulju 2022 u laqghet it-talba
hemm kontenuta.

Rat ukoll illi fl-udjenza tas-6 ta’ Marzu 2023, id-difensur tal-intimat
Registratur iddikjarat li gieghda ccedi I-atti fil-konfront tal-kjamati in kawza.

Rat illi fl-udjenza tat-12 ta’ Mejju 2023, id-difensuri tal-partijiet iddikjaraw li
ma kellhomx provi X’jipproducu.

Rat ukoll illi fl-udjenza tat-12 ta’ Mejju 2023, bi gbil bejn id-difensuri tal-
partijiet, il-kawza thalliet ghall-llum ghall-provvediment.

Rat I-atti I-ohra tal-kawza.

Ikkunsidrat:

llli din hija azzjoni mressga mir-rikorrenti ai termini tal-Artiklu 325(4) tal-
Kap 386 tal-Ligijiet ta’ Malta, u li permezz taghha, ir-rikorrent jghid illi
b’effett mil-20 ta’ April 2021, I-isem tas-soc¢jeta’ Middle East Muse Ltd (C
79428) kien gie mhassar minn fuq ir-Registru tal-Kumpaniji.

[l jirrizulta illi r-rikorrent huwa kreditur tas-socjeta’ msemmija Middle East
Muse Ltd (C 79428), fl-ammonti kif indikati fir-rikors promotur, liema
ammonti ged jigu kkontestati mill-istess soc¢jeta’ quddiem it-Tribunal

Amministrattiv permezz tal-appell fl-ismijiet Middle East Muse Ltd. vs
Kummissarju tat-Taxxi bir-referenza 38/21 VG, liema appell wasal fi
stadju avvanzat. Jghid li ghalhekk it-thassir tal-kumpanija tippregudika
serjament lir-rikorrent milli jigbor il-flus lilu dovuti mis-soc¢jeta’ de quo.

Huwa allura ghalhekk illi r-rikorrent ressaq dawn il-proceduri sabiex is-
soc¢jeta’ Middle East Muse Ltd (C 79428) terga’ titqieghed fuq ir-Registru
bil-ghan illi r-rikorrent jiehu |-mizuri kollha lilu spettanti biex jissodisfa |-
kreditu tieghu.

Ikkunsidrat ulterjorment:

llli I-intimat Registratur jsostni illi kellu kull raguni valida fil-ligi biex
jikkancella I-kumpannija u ghaddha mill-pro¢eduri kollha li trid il-ligi sabiex
sar dan. Filwaqt illi finalment jhalli f'idejn il-Qorti sabiex tiddeciedi hi skond
il-provi li jitressqu, b’dana kollu r-Registratur intimat jirrimarka illi jekk
kemm -il darba l-isem tal-kumpanija jidhol lura fir-registru, ir-Registratur
m’ghandux jispi¢¢a b’kumpaniji li m’humiex in regola mal-Att fuq ir-
Registru ghal zmien indefinit.

Ikkunsidrat ulterjorment:

Art. 325(4) tal-KAP 386 tal-Ligijiet ta’ Malta:

Jekk membru jew kreditur tal-kumpanija, jew xi persuna ohra li
fil-fehma tal-Qorti jkollha interess li thossha aggravata bil-fatt li
l-isem tal-kumpanija jkun thassar minn fuq ir-Registru bis-
sahha ta’ dan I-artikolu, il-Qorti, fuq rikors maghmul mill-
membru jew kreditur jew minn dik il-persuna |-ohra, qabel ma
Jjghaddu hames snin mill-pubblikazzjoni tal-avviz tat-thassir
provdut fis-subartikoli (2) u (3), tista’, jekk tkun sodisfatta li jkun
xieraq li I-isem tal-kumpanija jerga’ jidhol fir-registru, tordna li
dak l-isem jerga’ jidhol fir-registru, u mal-konsenja ta’ kopja
ufficjali tal-ordni mir-Registratur tal-Qrati lir-Registratur ghar-
registrazzjoni, il-kumpanija ghandha titqies li kompliet bl-
ezistenza taghha daqslikieku isimha ma kienx thassar; u |-
Qorti tista’ bl-ordni taghha taghti dawk id-direzzjonijiet u
taghmel dawk il-provvedimenti li jidhrilha xierga biex il-
kumpanija u I|-persuni I|-ohra kollha jitqgieghdu fl-istess
pozizzjoni kemm jista’ jkun vicin dik i kieku l-isem tal-

kumpanija ma jkunx thassar. Ir-Registratur ghandu minnufih
Jjghaddi biex jippubblika avviz fil-Gazzetta jew fuq website
mizmuma mir-Registratur u fgazzetta Ili tohrog kuljum Ii ¢-
Cirkolazzjoni taghha tkun ghal kollox jew princ¢ipalment fMalta
u l-isem tal-kumpanija jerga’ jidhol fir-registru.

[I-Qorti gieset u fliet ir-rekwiziti li hemm bzonn biex kumpannija
kummercjali li tnehhiet minn fuq ir-Registru tal-Kumpanniji terga’ ssib
postha fuqu ai termini tas-Sub-Artiklu appena citat.

M’hemmx dubbju illi ghadhom ma ghaddewx il-hames snin minn meta il-
kumpannija Middle East Muse Ltd (C 79428) giet ikkancellata minn fuq ir-
Registru.

Mill-atti jidher ¢ar illi r-rikorrent ghandu kreditu sostanzjali fil-konfront tal-
kumpannija mnehhija minn fuq ir-Registru Middle East Muse Ltd (C 79428)
u li gieghed jaghmel hiltu sabiex jigi mhallas I-istess kreditu.

i filwaqt illi I-intimat Registratur ghandu ragun josserva illi jekk kemm -il
darba I-kumpanija terga titpogga fuq ir-registru ai termini tal-Artiklu 325(4)
xorta ser jissusistu I-fatturi li wasslu sabiex ir-Registratur nehha I-
kumpanija minn fuq ir-Registru — b’dana kollu kull kaz storja u fil-kaz
odjern, ir-rikorrent indika b’mod ¢ar li ghad ghandu kreditu sostanzjali u
pro¢eduri pendenti fil-konfront tal-istess kumpanija.

Huwa ghalhekk illi din il-Qorti, fid-decizjoni taghha ged tiehu nota tal-fatt
illi r-Registratur intimat kellu kull ragun illi jikkan¢ella isem il-kumpanija
Middle East Muse Ltd (C 79428) minn fuq ir-Redistru, pero” r-rikorrent
ghandu interess u jinsab sodisfatt dak li trid il-ligi biex huwa jitlob b’su¢¢ess
ir-ri-entegrazzjoni tal-kumpannija msemmija lura fuq ir-Registru.

[I-Qorti sejra ghalhekk tilga’ t-talba mressga mir-rikorrenti, pero™ una volta
illi ser jinghata din l-opportunita’ li I-kumpanija Middle East Muse Ltd (C
79428) terga’ titpogga fuq ir-Registru tal-Kumpanniji, dan ma jfissirx illi din
iI-Qorti terga’ taghti jew marbuta terga’ taghti opportunita” ohra jekk ir-
rikorrent ifalli mid-dmirijiet u l-obbligi taghhom biex jezercitaw d-drittijiet
tieghu fil-konfront ta’ din il-kumpanija.

Ir-rikorrent ghandu jkun ben konxji ta’ dan u b’hekk din il-Qorti tkun
f'posizzjoni aktar komda u serena biex tezercita id-diskrezzjoni taghha
favur it-tqeghid lura ta’ isem is-socjeta” Middle East Muse Ltd (C 79428)
lura fug ir-Registru.

GHALDAQSTANT, fid-dawl tal-provvedimenti tal-KAP 386 hawn fuq Citati
u fid-dawl ta’ dak hawn fuq kkunsidrat, il-Qorti jidhrilha illi ghandha tilga’ t-
talbiet tar-rikorrent u dana billi:

1. Fl-ewwel lok, tordna lir-Registratur tal-Kumpanniji sabiex, ai termini tal-
Artiklu 325(4) tal-KAP 386 tal-Ligijiet ta’ Malta?, fi zmien hmistax il-jum,
jerga’ jdahhal l-isem ta’ Middle East Muse Ltd (C 79428) fuq ir-
Registru tal-Kumpanniji, biex b’hekk titgies illi kompliet bl-ezistenza
taghha dags li kieku isimha ma kienx thassar minn fuq ir-Registru.

2. Fit-tieni lok tordna lir-Registratur tal-Kumpanniji sabiex iwettaq dawk
il-pubblikazzjonijiet kollha mehtiega ai termini tal-ligi relattiva ghal tal
inserzjoni mill-gdid tal-kumpannija msemmija fir-Registru tal-
Kumpanniji.

3. Fit-tielet lok, tordna, illi I-isem ta’ Middle East Muse Ltd (C 79428)
jitpogga lura fuq tali Registru tal-Kumpanniji ghall-perjodu ta’ hames (5)
snin, b’dan illi r-rikorrent huwa mistenni illi jsegwi u wiehed jispera
jiffinalizza kwalunkwe proc¢eduri necessarji sabiex jikseb u jenforza
kwalsiasi drittijiet kontra I-istess soc¢jeta msemmija fiz-zmien hawnekk
koncess.

4. Fir-raba’ lok tillibera lill-kjamati in kawza mill-osservanza tal-gudizzju.

5. Fil-hames lok, tordna illi I-ispejjes ta’ din il-procedura u kif ukoll
kwasliasi spejjes illi jista’ jinkorri ir-Registratur intimat sabiex
jirrestitwixxi isem il-kumpannija Middle East Muse Ltd (C 79428) fuq
ir-Registru tal-kumpanniji u konsegwentament jerga’ jigi kkancellat I-
istess isem kif hawn fuq deciz, jkunu a karigu tar-rikorrent.

Onor. lan Spiteri Bailey Marisa Bugeja
Imhallef Deputat Registratur

lup digriet tal-24 t* Awwissu, 2023 il-kliem “ai termini tal-Artiklu 325(4) tal-Kap. 356 tal-Ligijiet ta’ Malta” gie sostitwit bil-kliem
“ai termini tal-Regolament 9(4) tal-Companies Act (Register of Beneficial Owners) Regulations”.

